Nafarroako Parlamentuko Mahaiak, 2017ko otsailaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Nuria Medina Santos andreak aurkeztutako gaurkotasun handiko galdera, alargun-pentsioak lanbide arteko gutxieneko soldatarekin ez parekatzeko arrazoiei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2017ko otsailaren 6an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-taldeari atxikita dagoen foru parlamentari Nuria Medina Santos andreak, Legebiltzarreko Erregelamenduak ezarritakoaren babesean, honako galdera hau egiten du, Nafarroako Gobernuko lehendakariak Osoko Bilkuran ahoz erantzun dezan:

Nafarroako Gobernuak erabaki du alargun pentsioak eta Estatuko Gobernuak 2017rako ezarri duen lanbidearteko gutxieneko soldata aurten ez parekatzea, orain dela urte batzuetatik hona hala egiten bazen ere.

Nafarroako Gobernuaren erabaki hori ikusita:

Nafarroako Gobernuak zergatik erabaki du alargun pentsioak eta lanbidearteko gutxieneko soldata parekatzeari buruzko foru araudia ez aplikatzea?

Iruñean, 2017ko otsailaren 2an

Foru parlamentaria: Nuria Medina Santos

